ԱՄՓՈՓԱԹԵՐԹ

«ԵՎՐԱՍԻԱԿԱՆ ՏՆՏԵՍԱԿԱՆ ՄԻՈՒԹՅԱՆ ՄԱՔՍԱՅԻՆ ՏԱՐԱԾՔՈՎ ՓՈԽԱԴՐՄԱՆ ՀԱՄԱՐ ԱՐԳԵԼՎԱԾ ԵՎ ՍԱՀՄԱՆԱՓԱԿՈՒՄՆԵՐԻ ԵՆԹԱԿԱ  ԱՊՐԱՆՔՆԵՐԻ ՑԱՆԿԵՐԸ ՀԱՍՏԱՏԵԼՈՒ, ԼԻԱԶՈՐ ՄԱՐՄԻՆՆԵՐ ՍԱՀՄԱՆԵԼՈՒ ԵՎ ԱՊՐԱՆՔՆԵՐԻ ԱՐՏԱՀԱՆՄԱՆ ԵՎ (ԿԱՄ) ՆԵՐՄՈՒԾՄԱՆ ԼԻՑԵՆԶԻԱՆԵՐԻ ՈՒ ԹՈՒՅԼՏՎՈՒԹՅՈՒՆՆԵՐԻ ՏՐԱՄԱԴՐՄԱՆ ՇՐՋԱՆԱԿԱՅԻՆ ԿԱՐԳԸ ՀԱՍՏԱՏԵԼՈՒ ՄԱՍԻՆ » ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1
	ՀՀ արդարադատության նախարարություն


	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

«Եվրասիական միության մաքսային տարածքով փոխադրման համար արգելված և սահմանափակումների ենթակա  ապրանքների ցանկերը հաստատելու, լիազոր մարմիններ սահմանելու և ապրանքների արտահանման և (կամ) ներմուծման լիցենզիաների ու թույլտվությունների տրամադրման շրջանակային կարգը հաստատելու մասին» Հայաստանի Հանրապետության կառավարության որոշման նախագծի վերաբերյալ

1. Որոշման նախագիծը (այսուհետ՝ նախագիծ) չի համապատասխանում Հայաստանի Հանրապետության Սահմանադրությանը: Մասնավորապես՝ նախագծով հաստատված N 4 հավելվածի (այսուհետ՝ հավելված) 3-րդ կետով նախատեսված են դրույթներ, որոնց համաձայն` լիցենզիա կամ լիցենզիայի կրկնագիր տրամադրելու (ձևակերպելու) համար լիազոր մարմնի կողմից գանձվում է պետական տուրք (լիցենզավորման վճար)՝ Հայաստանի Հանրապետության օրենսդրությամբ նախատեսված կարգով և չափով, մինչդեռ ՀՀ Սահմանադրության 83.5-րդ հոդվածի 2-րդ կետի համաձայն` բացառապես Հայաստանի Հանրապետության օրենքներով են սահմանվում ֆիզիկական և իրավաբանական անձանց կողմից վճարվող հարկերի, տուրքերի և այլ պարտադիր վճարների տեսակները, չափը, վճարման կարգը: Այդ առումով հավելվածի հիշյալ կետում «օրենսդրությամբ» բառն անհրաժեշտ է փոխարինել «օրենքով» բառով: 



2. Նախագիծը չի համապատասխանում ավելի բարձր իրավաբանական ուժ ունեցող այլ իրավական ակտերի դրույթներին: Այսպես՝ N 4 հավելվածի 10-րդ կետի 4-րդ ենթակետում՝ որպես լիցենզիայի ձևակերպման համար ներկայացվող տեղեկատվություն նշվում է միայն պետական գրանցման համարը, մինչդեռ նշված ենթակետում անհրաժեշտ է նշել նաև պետական հաշվառման մասին, քանի որ որպես հայտատու կարող է հանդես գալ նաև անհատ ձեռնարկատերը: Այդ առումով հիշյալ ենթակետն անհրաժեշտ է խմբագրել՝ նկատի ունենալով «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» ՀՀ օրենքի պահանջները: 
3.  Նախագծում իրավական այլ ակտերի նորմերի անհարկի կրկնություններ առկա չեն:

4. Նախագծում անհրաժեշտ բոլոր հարցերը կարգավորված են: 

5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

6. Նախագծում առկա են հստակեցման և խմբագրման կարիք ունեցող դրույթներ: Այսպես՝ 

1) N 2 հավելվածի 2.23-րդ կետում՝ որպես Եվրասիական միության անդամ պետությունների կողմից երրորդ երկրների հետ առևտրի դեպքում սահմանափակումների ենթակա ապրանք նշվում է տեղեկատվություն ընդերքի մասին, մինչդեռ տեղեկատվությունը չի կարող ապրանք հանդիսանալ: Այդ առումով հավելվածի 2.23-րդ կետն անհրաժեշտ է վերանայել և խմբագրել: Նույն դիտողությունը վերաբերում է նաև N 3 հավելվածի 2.23-րդ կետին:

2) N 4 հավելվածի 2-րդ կետի 2-րդ ենթակետում բովանդակային առումով պարզ չէ «լիցենզիայի կատարում» արտահայտությունը: Այդ առումով հիշյալ արտահայտությունն անհրաժեշտ է հստակեցնել: 
7. Օրենսդրական տեխնիկայի կանոնները մասամբ պահպանված չեն: Այսպես՝ 

1) նկատի ունենալով իրավական ակտի նորմատիվ բնույթը՝ նախագծի անվանման մեջ անհրաժեշտ է նշել «Ն» տառը՝համաձայն «Իրավական ակտերի մասին» ՀՀ օրենքի 38-րդ հոդվածի պահանջների:

2) Նախագծի 5-րդ կետում «հաստատման» բառն անհրաժեշտ է փոխարինել «ուժի մեջ մտնելու» բառերով՝ նկատի ունենալով «Իրավական ակտերի մասին» ՀՀ օրենքի պահանջներից:

3) Նախագծի 7-րդ կետում «ուժի մեջ է մտնում» բառերից հետո անհրաժեշտ է լրացնել «պաշտոնական» բառը՝ նկատի ունենալով «Իրավական ակտերի մասին» ՀՀ օրենքի 46-րդ հոդվածի պահանջները:

4) N 4 հավելվածի վերնագիրը չի համապատասխանում նախագծի 4-րդ կետի դրույթներին: Այդ առումով հավելվածի վերնագրում՝ «ապրանքների» բառից առաջ անհրաժեշտ է լրացնել «Եվրասիական միության անդամ պետությունների կողմից երրորդ երկրների հետ առևտրի դեպքում սահմանափակումների ենթակա» բառերը՝ նկատի ունենալով «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջները:

5) N 4 հավելվածի 1-ին կետում նշված «սահմանվում է» բառերն անհրաժեշտ է փոխարինել «կարգավորվում են» բառերով, իսկ «գործընթացները» բառը՝ «գործընթացների հետ կապված հարաբերությունները» բառերով՝ նկատի ունենալով «Իրավական ակտերի մասին» ՀՀ օրենքի 14-րդ հոդվածի 3-րդ մասի պահանջները:

8. Նախագիծն անհրաժեշտ է համաձայնեցնել բոլոր շահագրգիռ մարմինների հետ:

9. Նախագիծն անհրաժեշտ է համապատասխանեցնել սույն եզրակացության 1-ին, 2-րդ, 6-րդ, 7-րդ և 8-րդ կետերին:
	1.Ընդունվել է ի գիտություն:

2.Ընդունվել է: 

3.Ընդունվել է ի գիտություն:

4. Ընդունվել է ի գիտություն:

5. Ընդունվել է ի գիտություն:

6.1) Ընդունվել է ի գիտություն

6.2) Ընդունվել է:
7.1) Ընդունվել է:
7.2) Ընդունվել է:

7.3) Ընդունվել է:

7.4) Ընդունվել է:

7.5) Ընդունվել է:

8. Ընդունվել է ի գիտություն:

9. Ընդունվել է ի գիտություն:
	1.Տուրք գանձելու դրույթը նախատեսված է «Առևտրի և ծառայությունների մասին» ՀՀ օրենքում, իսկ դրա չափը կսահմանվի «Պետական տուրքի մասին» ՀՀ օրենքով: 

 2.Նախագծի 4-րդ հավելվածի 10-րդ կետի 4-րդ ենթակետում կատարվել է համապատասխան լրացում: 

6.1) Ցանկերը կազմվել են ԵՏՀ Կոլեգիայի 16.08.2012թ. N134 որոշմամբ հաստատված ձևաչափին համապատասխան, որտեղ ընդերքի մասին տեղեկատվությունը ներառված է ապրանքախմբերի ցանկում:

6.2) Հավելված 4-ի 2-րդ կետում կատարվել է լրացում «լիցենզիայի կատարում» սահմանման մեջ:
7.1) Կատարվել է լրացում:

7.2) Կատարվել է փոփոխություն:

7.3) Կատարվել է լրացում:

7.4) Վերնագրում կատարվել է լրացում:

7.5) Կատարվել են համապատասխան փոփոխություններ:
8. Նախագիծը ներկայացվել է շահագրգիռ պետական կառավարման մարմիններին ՀՀ կառավարության աշխատակազմի կողմից ՀՀ վարչապետի 02.12.2014թ. N 02/23.7/20203-14 հանձնարարականով:


	2
	ՀՀ ֆինանսների նախարարություն 
	1. Անհրաժեշտ է Նախագծի վերնագրում և Նախագծի ամբողջ տեքստում «Եվրասիա​կան միու​թյուն» բառերը, փոխարինել «Եվրա​սիա​կան տնտեսական միություն» բառերով: Անհրա​ժեշտ է նաև Նախագծում առկա «մաքսային միություն» բառերը համապատասխան հոլո​վաձևերով փոխարինել «Եվրասիական տնտեսական միություն» բառերով համա​պա​տաս​խան հոլո​վա​ձևերով: 
2. Նախագծի 1-ին, 2րդ և 3րդ կետերով հաստատվող հավելվածների վերաբերյալ.

1) Նախագծի 1-ին և Նախագծի 2-րդ կետերով հաստատվող Եվրասիական միության անդամ պետությունների կողմից երրորդ երկրների հետ առևտրի դեպքում արգելված ապրանքների և Եվրասիական միության անդամ պետությունների կողմից երրորդ երկրների հետ առևտրի դեպքում սահմանափակումների ենթակա ապրանքների ցանկերում նույն ապարնքների անվանումները նեռարված են ինչպես արգելված այնպես ել սահմանափակումների ենթակա ապրանքների ցանկերում (օրինակ 1.1 և 2.1 և այլն.): Առաջարկում ենք Նախագծի 1-ին և 2-րդ կետերով հաստատվող հավելվածներում ներառված ապրանքատեսակները սահմանել ըստ ԱՏԳ ԱԱ ծածկագրերի:

2)   Հավելված N2-ում անհրաժեշտ է հստակեցնել 2.24-2.29 կետերում նշված ապրանքները՝ հղում կատարելով համապատսխան իրավական ակտերին (նշելով իրավական ակտի համարը, ընդունման տարեթիվը և այլն.), որոնցով սահմանվում են այդ ապրանքների ցանկերը:

3) Անհրաժեշտ է հստակեցնել Նախագծի 3-րդ կետով հաստատվող Հավելված N 3-ը՝ վերնագրում նշված է Եվրասիական միության անդամ պետությունների կողմից երրորդ երկրների հետ առևտրի դեպքում սահմանափակումների ենթակա ապրանքների լիցենզավորման գործունեությունը համակարգող Հայաստանի Հանրապետության լիազոր պետական մարմինների ցանկ, սակայն ցանկում ներառված են նաև Եվրասիական միության անդամ պետությունների կողմից երրորդ երկրների հետ առևտրի դեպքում արգելված ապրանքները և նշված են համապատասխան համակարգող Հայաստանի Հանրապետության լիազոր պետական մարմինների անվանումները: 

4) Անհրաժեշտ է լրացուցիչ քննարկել Հավելված N3-ով հաստատվող Եվրասիական միության անդամ պետությունների կողմից երրորդ երկրների հետ առևտրի դեպքում սահմանափակումների ենթակա ապրանքների լիցենզավորման գործունեությունը համակարգող Հայաստանի Հանրապետության լիազոր պետական մարմինների ցանկը՝ Մասնավորպես՝ 2.4 «Հանքագիտության և հնեաբանության հավաքածուներ և հավաքածուների առարկաներ, որոնց տեղափոխումը սահմանափակ է Եվրասիական տնտեսական միության մաքսային տարածքով ներմուծման դեպքում» կետում  որպես լիազոր մարմին նշված է  ՀՀ բնապահպանության նախարարությունը, մեր կարծիքով նպատակահարմար  է նշել «ՀՀ Մշակույթի նախարարություն», 2.19 «Գաղտնագրման (ծածկագրման) միջոցներ, որոնց ներմուծումը Եվրասիական տնտեսական միության մաքսային տարածք և արտահանումը Եվրասիական տնտեսական միության մաքսային տարածքից սահմանափակ է»՝ ՀՀ տրանսպորտի և կապի նախարարություն, մեր կարծիքով նպատակահարմար է նշել ՀՀ ազգային անվտանգության ծառայություն,

 5) Հաշվի առնելով, որ 2.24-2.29 կետերը հստակեցման կարիք ունեն, հետևաբար  անհրաշեժտ է նաև հստակեցնել և հիմնավորել այդ կետերում ՀՀ էկոնոմիկայի նախարարությանը որպես լիազոր մարմին ճանաչելու նպատակահարմարությունը:

6) Միաժամանակ առաջարկում ենք քննարկել Նախագծի 2-րդ կետով հաստատվող Եվրասիական միության անդամ պետությունների կողմից երրորդ երկրների հետ առևտրի դեպքում սահմանափակումների ենթակա ապրանքների ցանկերը, որոնց  ներմուծման և արտահանման  գործունեությունը համարվում է պարտադիր լիցենզավորման ենթակա գործունեության տեսակներ, «Լիցենզավորման մասին» ՀՀ օրենքով սահմանելու նպատակահարմարությունը:

3. Նախագծի 4-րդ կետով հաստատվող «Ապրանքների արտահանման և (կամ) ներմուծման լիցենզիաների ու թույլտվությունների տրամադրման շրջանակային կարգի» (Հավելված N4) վերաբերյալ

1) Հավելված N 4-ի 2-րդ կետում անհրաժեշտ է սահմանել «Մեկանգամյա», «Գլխավոր» և «Բացառիկ» լիցենզիաների հասկացությունները, ինչպես նաև անհրաժեշտ է հստակեցնել թե որ դեպքերում և որ գործունեության տեսակների համար են տրվում նշված լիցենզիաները, ինչպես նաև հստակեցնել նրանց տրման ընթացակարգերը: 

2) 2) Հավելված N 4-ի 3-րդ կետից անհրաժեշտ է հանել «լիցեն​​​զավորման վճար» բառերը:

3) Անհրաշեժտ է իմաստային առումով խմբագրել Հավելված 4-ի 10-րդ կետի 5-րդ ենթակետը, 

4) Հավելված N 4-ի 15-րդ և 27-րդ կետերում անհրաժեշտ է նախատեսել դրույթ` համաձայն որի այն դեպքում, երբ հայտատողից չի պահանջվում Հայաստանի Հանրապետության մաքսային մարմին թղթային կրիչով ներկայացնել լիցենզիայի բնօրինակը, ապա լիազոր մարմինը էլեկտրոնային եղանակով տրամադրված համապատասխան լիցենզիայի վերաբերյալ տեղեկատվությունը ներկայացնում է մաքսային մարմին:

5) Հավելված N 4-ի 21-րդ կետով նախատեսվում է, որ գլխավոր և բացառիկ լիցենզիա ունեցողները պարտավոր են եռամսյակային կտրվածքով, մինչև հաշվետու եռամսյակին հաջորդող յուրաքանչյուր ամսվա 15–ը, լիազոր մարմին հաշվետվություն ներկայացնել լիցենզիայի կատարման ընթացքի վերաբերյալ, իսկ մեկանգամյա լիցենցիա ունեցողները պարտավոր են, լիցենզիայի գործողության ժամկետը լրանալուց հետո 15 օրացուցային օրվա ընթացքում, լիցենզիայի կատարման մասին լիազոր մարմին տեղեկանք ներկայացնել։ Հաշվի առնելով, որ Հավելված N 4-ի 23-րդ կետի համաձայն Մաքսային մարմինները լիցենզիաների կատարման վերաբերյալ տեղեկությունները էլեկտրոնային եղանակով ներկայացնում են անմիջապես լիազոր մարմին, առաջարկում ենք քննարկել  Հավելված N 4-ի 21-րդ կետի նպատակահարմարությունը:

6) Հավելված N 4-ի 23-րդ կետում անհրաժեշտ է հստակեցնել լիցենզիաների կատարման վերաբերյալ տեղեկություններ հասկացությունը:

7) Հավելված N 4-ում  անհասկանալի է թե ինչ հանձնա​ժողովի մասին է խոսքը:

8) Միաժամանակ հայտնում եմ, որ Նախագծում առկա են մի շարք խմբագրական թերություններ:
	1.Ընդունվել է:

2.1) Ընդունվել է ի գիտություն:

2.2) Ընդունվել է ի գիտություն:

2.3) Ընդունվել է:

2.4) Ընդունվել է:

2.5) Ընդունվել է:

2.6) Ընդունվել է:

3.1) Ընդունվել է:

3.2) Ընդունվել է:

3.3) Չի ընդունվել:

3.4) Չի ընդունվել:

3.5) Ընդունվել է ի գիտություն:

3.6) Ընդունվել է:

3.7) Չի ընդունվել:

3.8) ԸՆդունվել է:


	1. Կատարվել են համապատասխան փոփոխություններ:

2.1) Ցանկերը կազմվել են ԵՏՀ Կոլեգիայի 16.08.2012թ. N134 որոշմամբ հաստատված ձևաչափին համապատասխան: Համաձայն Նախագծի 5-րդ կետի` ցանկերը ըստ ԱՏԳ ԱԱ ծածկագրերի կհաստատվեն այլ իրավական ակտերով:

2.2) Ցանկերը կազմվել են ԵՏՀ Կոլեգիայի 16.08.2012թ. N134 որոշմամբ հաստատված ձևաչափին համապատասխան: Համաձայն Նախագծի 5-րդ կետի` ցանկերը ըստ ԱՏԳ ԱԱ ծածկագրերի կհաստատվեն այլ իրավական ակտերով:

2.3) Հավելված N 3-ի վերնագրում կատարվել է համապատասխան փոփոխություն:

2.4)Կատարվել է համապատասխան փոփոխություն 3-րդ հավելվածի 2.19 կետում` ԱԱԾ առաջարկության հիման վրա և նույն հավելվածի 2.4 կետում:

2.5)Նախագծում ավելացվել է նոր կետ:

2.6) «Լիցենզավորման ենթակա, «Լիցենզավորման մասին» ՀՀ օրենքով կարգավորվում են լիցենզավորման ենթակա գործունեության տեսակները, մինչդեռ արտահանման և (կամ) ներմուծման ենթակա ապրանքների լիցենզավորումը գործունեության տեսակ չէ, ուստի այն չի համապատասխանում վերոգրյալ օրենքի ձևաչափին:Հտևաբար այն կարգավորվում է «Առևտրի և ծառայությունների մասին» ՀՀ օրենքով:

3.1) Կատարվել է  hամապատասխան լրացում:

3.2)Հանվել են «լիցեն​​​զավորման վճար» բառերը:

3.3) Դրույթը հստակ է, լրացուվիչ պարզաբանման անհրաժեշտություն չկա: 

3.4) Դրույթը հստակ է, լրացուվիչ պարզաբանման անհրաժեշտություն չկա: 

3.5) «Եվրասիական տնտեսական միության մասին» պայմանագրի 7-րդ հավելվածի` երրորդ երկրների առնչությամբ ոչ սակագնային կարգավորման միջոցների մասին արձանագրությամբ` վերոհիշյալ տեղեկատվության տրամադրումը Հանձնաժփղովին սահմանված է եռամսյա կտրվածքով, ուստի միակողմանի փոփոխել տրամադրման ժամկետը նպատակահարմար չէ: 
3.6) Հավելված 4-ի 2-րդ կետում տրվել է«Լիցենզիայի կատարում» սահմանումը:

3.7) Սահմանումը տրված է հավելված 4-ի 5-րդ կետում:

3.8) Կատարվել են շտկումներ:

	3
	Աշխատանքի և սոցիալական հարցերի նախարարություն


	
	
	Նախագիծը ներկայացվել է շահագրգիռ պետական կառավարման մարմիններին ՀՀ կառավարության աշխատակազմի կողմից ՀՀ վարչապետի 02.12.2014թ. N 02/23.7/20203-14 հանձնարարականով:

Դիրքորոշում չի ներկայացվել:

	4
	ՀՀ առողջապահության նախարարություն


	1. Նախագիծն ամբողջությամբ թարգմանված է «Եվրասիական տնտեսական միության մասին» պայմանագրի (այսուհետ` Պայմանագիր) Հավելված 7-ից, որը Հայաստանի Հանրապետության համար կգործի «2014 թվականի մայիսի 29-ի Եվրասիական տնտեսական միու​​​թյան մասին» պայմանագրին Հայաստանի Հանրապետության միանալու մասին» պայ​մա​նա​գրի ուժ մեջ մտնելու օրվանից:

 Ընդ որում, Նախագծում թվարկվում են միայն Եվրասիական միության մաքսային տարածքով փոխադրման համար արգելված և սահմանափակումների ենթակա ապրանքների ցանկերը, սակայն չեն նշվում, թե վերջիններիս համար ինչ տեսակի լիցենզիաներ են սահմանվում: Հետևաբար, հաշվի առնելով այն հանգամանքը, որ թվարկված ապրանքների համար նախատեսվում են առանձին տեսակների լիցենզիաներ, անհրաժեշտ է Նախագիծը խմբագրել` կատարելով համապատասխան լրացումներ:

2. Նախագիծն ամբողջությամբ չի կարգավորում լիցենզավորման գործընթացը, քանի որ բազմաթիվ հարցեր չեն կանոնակարգվում: Մասնավորապես, Նախագծում բացակայում են լիցենզիաների տեսակների, տրամադրման կարգի, լիցենզավորման և թույտվությունների ձևերի, ինչպես նաև լիզենզավորման համար անհրաժեշտ փաստաթղթերի ցանկի վերաբերյալ դրույթներ: 

3. Անհրաժեշտ է Նախագծով կարգավորել, թե լիցենզիաներն ու հայտերը որ լեզվով պետք է տրվեն (հայերեն, թե ռուսերեն):

4. Նախագծի Հավելված 4-ով (այսուհետ` Հավելված) սահմանված ապրանքների արտահանման և (կամ) ներմուծման լիցենզիաների ու թույլտվությունների տրամադրման շրջանակային կարգում ներառված են ընդհանուր բնույթի դրույթներ, որոնք նախատեսված են «Եվրասիական տնտեսական միության մասին» պայմանագրի (այսուհետ` Պայմանագիր) Հավելված 7-ով: Հաշվի առնելով այն հանգամանքը, որ սույն Նախագծում օգտագործվում են Պայմանագրով նախատեսված հասկացությունները, ուստի անհրաժեշտ է Հավելվածի Ընդհանուր դրույթներ բաժնի 3-րդ կետում նշված «լիցենզիայի կրկնագիր» հասկացությունը փոխարինել «լիցենզիայի կրկնօրինակ» հասկացությամբ` տարընթերցումներից խուսափելու նպատակով:

Միաժամանակ հայտնում եմ, որ Նախագծում առկա են մի շարք վրիպակներ, ուստի այն ենթակա է վերախմբագրման: 


	1. Չի ընդունվել :

2.Չի ընդունվել:

3.Չի ընդունվել:

4.Ընդունվել է:
	1.Լիցենզիաների տեսակները սահմանվել են «Առևտրի և ծառայությունների մասին» ՀՀ օրենքով, ինչպես նաև սույն նախագծի հվալված 4-ի 2-կետով:

2. Լիցենզիաների տեսակները սահմանված են 4-րդ հավելվածի 2-րդ կետում:  Լիզենզավորման համար անհրաժեշտ փաստաթղթերի ցանկի վերաբերյալ դրույթները սահմանված են 4-րդ հավելվածի 10-րդ կետում, իսկ  համաձայն սույն նախագծի 6-րդ կետի` լիազոր մարմինները սույն որոշումն ուժի մեջ մտնելուց հետո 5-օրյա ժամկետում պետք է hաստատեն կամ անհրաժեշտության դեպքում ՀՀ կառավարության հաստատմանը ներկայացնեն յուրաքանչյուրի համակարգման ոլորտում գտնվող երրորդ երկրների հետ սահմանափակումների ենթակա ապրանքների նորմուծման և (կամ) արտահանման  ընթացակարգերը` հիմք ընդունելով սույն որոշման 4-րդ կետով հաստատված շրջանակային կարգի պահանջները:
3. ԵՏՄ տարածքում փաստաթղթերի լրացման ընդանուր լեզուն ռուսերենն է:

4.Կատարվել է համապատասխան փոփոխություն

	1. նախագծի 2-րդ և 3-րդ հավելվածներում «մաքսային տարածքով ներմուծման» և «մաքսային տարածքով արտահանման» բառերը համապատասխանաբար փոխարինել «մաքսային տարածք ներմուծման» և «մաքսային տարածքից արտահանման» բառերով.

2. նախագծի 1-ին հավելվածի 1.1, 2-րդ հավելվածի 2.1, 3-րդ հավելվածի 1.1 և 2.1 կետերում և 4-րդ հավելվածում առաջարկվում է ավելացնել դրույթ` Եվրասիական տնտեսական միության մաքսային տարածքով ապրանքների տարանցիկ փոխադրման վերաբերյալ.
3. Նախագծի 4-րդ հավելվածի` Ապրանքների արտահանման և (կամ) ներմուծման լիցենզիաների ու թույլտվությունների տրամադրման շրջանակային կարգում`

1) անհրաժեշտ է հստակ սահմանել «լիցենզիա» և «թույլտվություն»  հասկացությունները և սահմանել, թե որ դեպքում է տրվում լիցենզիա և որ դեպքում` թույլտվություն,

2) 10-րդ կետի 4)-րդ ենթակետում պարզ չէ, թե պետական որ մարմնում գրանցման համարն է պահանջվում,

3) 11–րդ կետում նշված գործողությունները` վավերացումը, ստորագրությունը, կնքելը վերաբերում է իրավաբանական անձանց, մինչդեռ ֆիզիկական անձիք կնիք չունեն, 

4) 21-րդ կետում անհրաժեշտ է պարզաբանել, թե որն է գլխավոր և բացառիկ լիցենզիաները,

5) 24-րդ կետի 2-րդ պարբերությունում անհրաժեշտ է ամրագրել, որ թույլտվությունը կարող է տրվել և թղթային կրիչի միջոցով,

6) 25-րդ կետում`
ա. «ամսաթվից» բառից հետո լրացնել                          «, բացառությամբ այն դեպքերի, երբ անհրաժեշտ է ստանալ գիտական մարմնի կամ մասնագիտական հանձնաժողովի եզրակացությունը՝ թույլտվությունների տրամադրման ժամկետը չի կարող գերազանցել 10 աշխատանքային օրը՝ հայտը ներկայացնելու ամսաթվից» բառերով, 

բ. պարզաբանման անհրաժեշտություն կա 25-րդ կետի` «Թույլտվությունները տրվում են արտաքին առևտրային գործընթացի բոլոր մասնակիցներին՝ առանց որևէ սահմանափակումների» դրույթի վերաբերյալ, քանի որ թույլտվության տրամադրում գործառույթը պետք է նախատեսի նաև չթույլատրելու դեպքեր, որոնք, մասնավորապես, թափոնների անդրսահմանային փոխադրումների կարգավորման համար ամրագրված են Բազելի կոնվենցիայով, 

գ. «Թույլտվությունների տրամադրման ժամկետը չի կարող գերազանցել 3 աշխատանքային օրը՝ հայտը ներկայացնելու ամսաթվից» դրույթը չի համապատասխանում Բազելի կոնվենցիայով սահմանված դրույթների պահանջների ապահովման համար պահանջվող ժամանակին (թափոնների վտանգավորության աստիճանը և անդրսահմանային փոխադրման արգելքը, փոխադրման նպատակը և այլն պարզելու համար), հետևաբար, առաջարկվում է «3 աշխատանքային օրը» բառերը փոխարինել «5 աշխատանքային օրը» բառերով.

7) 26-րդ կետը վերջին «այն» բառից հետո լրացնել «, բացառությամբ «Անհետացման եզրին գտնվող վայրի կենդանական ու բուսական աշխարհի տեսակների միջազգային առևտրի մասին» կոնվենցիայի դրույթներով սահմանված պահանջների» բառերով,
8) 27-րդ կետի վերջին պարբերությունում «լիցենզիայի բնօրինակը» բառերը փոխարինել «թույլտվության բնօրինակը» բառերով:

	1.Ընդունվել է:

2.Ընդունվել է:

3.Չի ընդունվել:

4.1)Չի ընդունվել:

4.2) Ընդունվել է ի գիտություն

3) Չի ընդունվել:

4) Չի ընդունվել:

5) Չի ընդունվել:

6ա) Ընդունվել է:

6բ) Ընդունվել է ի գիտություն:

6գ) Ընդունվել է: 

7)Չի ընդունվել:

8) Ընդունվել է:


	1. Կատարվել է համապատասխան փոփոխություն:

2.Կատարվել է համապատասխան փոփոխություն

3.ԵՏՀ Կոլեգիայի 16.08.2012թ. N134 որոշմամբ սահմանափակումները տրված են սպառիչ կերպով:

4.1) Լիցենզիաների տեսակները սահմանված են 4-րդ հավելվածի 2-րդ կետում, իսկ կոնկրետ ապրանքախմբերի համար անհրաժեշտ փաստաթղթի ձևը (լիցենզիա կամ թուլտվություն) պետք է սահմանվի լիազոր մարնի ընթացակարգով կոնկրետ ապրանքախմբի համար:

4.2) Հարցը կարգավոևրվում է «Իրավաբանական անձանց պետական գրանցման մասին» ՀՀ օրենքով: 10-րդ կետի 4-րդ ենթակետում պահանջվում է Պետռեգիստրում պետական գրանցման (հաշվառման) համարը:

3)Լիցենզիաներ տրվում են իրավաբանական անձանց և անհատ ձեռներեցներին, իսկ ֆիզիական անձանց տրվում է թույլտվություն:

4) Պարզաբանումը տրված է 4-րդ հավելվածի 2-րդ կետում:

5) Թուլտվությունների տրման ձևը և ձևաչափը սահմանված է Հանձնաժողովի կողմից հաստատված հրահանգների համաձայն, որը պետք է հաշվի առնվի Լիազոր մարմինների կողմից մշակվող` կոնկրետ ապրանքախմբերի լիցենզիաների տրամադրման ընթացակարգերում:

6ա) 25-րդ և 12-րդ կետերում կատարվել է առաջարկվող լրացումը:

6գ)Կատարվել է լրացում 25-րդ կետում:

8) Կատարվել է համապատասխան փոփոխություն:



	6
	ՀՀ գյուղատնտեսության նախարարություն


	1.   նախագծի ամբողջ տեքստում ըստ անհրաժեշտության <<լիցենզիաների ու թույլտվությունների>> բառերը  փոխարինել <<լիցենզիաների ու (կամ) թույլտվությունների>> բառերով՝ հիմք՝ <<Իրավական ակտերի մասին>> ՀՀ օրենքի /այսուհետ՝ օրենք/ 45-րդ հոդվածի 10-րդ մաս,

2.   նախագծի նախաբանը համապատասխանեցնել օրենքի  43-րդ հոդվածի 6-րդ մասին՝  արգելվում է հղումներ կատարել սահմանված կարգով ուժի մեջ չմտած իրավական ակտերին,
3.   նախագծի 3-րդ կետով հաստատվող հավելվածի և N3 հավելվածի վերնագրերը  համապատասխանեցնել միմյանց, 

4.   նախագծի 4-րդ կետով հաստատվող հավելվածի և N4 հավելվածի վերնագրերը համապատասխանեցնել միմյանց,

5.   հստակեցնել, թե որ դեպքում է տրամադրվում ապրանքների արտահանման և (կամ) ներմուծման լիցենզիաներ և որ դեպքում՝ ապրանքների արտահանման և (կամ) ներմուծման թույլտվություններ, քանի որ նախագծով սահմանված չեն <<լիցենզիաներ>> և <<թույլտվություններ>> հասկացությունները և անհասկանալի է, թե որ դեպքում ինչ է տրամադրվելու, 

6. նախագծի N 4 հավելվածի 6-րդ կետի վերջին նախադասությունը հակասում է <<Արխիվային գործի մասին>> ՀՀ օրենքի դրույթներին,

7. նախագծի N 4 հավելվածի 10-րդ կետի 6-րդ ենթակետը հակասում է <<Լիցենզավորման մասին>> ՀՀ օրենքի 9-րդ հոդվածի 3-րդ մասին,
8. նախագծի N 4 հավելվածի 11-րդ կետից հանել <<և կնիքով>> բառերը, քանի որ ՀՀ օրենսդրությամբ կնիքի առկայությունը պարտադիր չէ,

9. նախագծի N 4 հավելվածի 16-րդ և 17-րդ կետերն անընդունելի են և հակասում են <<Լիցենզավորման մասին>> ՀՀ օրենքի տրամաբանությանը,  ավելին, նշված կետերի կիրառման դեպքում ցանկացած տեխնիկական բնույթի փոփոխության համար տնտեսավարող սուբյեկտը լիցենզիա ստանալու համար ստիպված է լինելու անցնել ժամանակատար և ծախսատար գործընթաց, ինչն անընդունելի է,

10. նախագծի N 4 հավելվածի 18-րդ կետում տարանջատել լիցենզիայի և (կամ) թույլտվության դադարեցման և կասեցման դեպքերը,

11. նախագծի N 4 հավելվածի 1.1-1.8 տողերը հանել կամ հստակեցնել վերնագիրը,

12. նախագծի N 4 հավելվածի 25-րդ կետի 2-րդ պարբերության <<4)>> ենթակետում <<անդորրագիրը» բառը փոխարինել <<անդորրագրի:>> բառով

13. նախագծում <<Եվրասիական միության>> բառերը փոխարինել  <<Եվրասիական տնտեսական միության>> բառերով:


	1.Չի ընդունվել:

2.Ընդունվել է:

3.Ընդունվել է:

4.Ընդունվել է:

5.Ընդունվել է ի գիտություն:

6.Ընդունվել է:

7.Չի ընդունվել:

8.Չի ընդունվել:

9.Ընդունվել է ի գիտություն:

10.Չի ընդունվել:

11.Չի ընդունվել:

12.ԸՆդունվել է:

13.ԸՆդունվել է:
	1.Կարգը վերաբերիում է ինչպես լիցենզիաներին, այնպես էլ թույլտվություններին: Կարգում տարանջատվում են լիցենզիաների և թույլտվությունների տրամդրման գործընթացները: 

2.Կատարվել է փոփոխություն:

3.Համապատասխանեցվել է:

4.Համապատասխանեցվել է:

4. Շրջանակային կարգի հիման վրա համաձայն սույն նախագծի 5-րդ կետի` լիազոր մարմինները սույն որոշումն ուժի մեջ մտնելուց հետո 5-օրյա ժամկետում պետք է hաստատեն կամ անհրաժեշտության դեպքում ՀՀ կառավարության հաստատմանը ներկայացնեն յուրաքանչյուրի համակարգման ոլորտում գտնվող երրորդ երկրների հետ սահմանափակումների ենթակա ապրանքների ներմուծման և (կամ) արտահանման  ընթացակարգերը` հիմք ընդունելով սույն որոշման 4-րդ կետով հաստատված շրջանակային կարգի պահանջները:
6.Կատարվել է լրացում:

7. «Լիցենզավորման մասին» ՀՀ օրենք նշված դրույթը չի տարածվում «Առևտրի և ծառայությունների մասին» ՀՀ օրենքով նախատեսված լիցենզավորման գործընթացների վրա:

8. Համաձայն ՀՀ Սահմանադրության 6-րդ կետի` եթե վավերացված միջազգային պայմանագրում սահմանվում են այլ նորմեր, քան նախատեսված են օրենքներով, ապա կիրառվում են այդ նորմերը։

9.Ապրանքների արքին առևտրի ոլորտի լիցենզավորման գործընթզցը չի կարգավորվում «Լիցենզավորման մասին» ՀՀ օրենքով (հիմք` կարգավորվում «Լիցենզավորման մասին» ՀՀ օրենքի հոդված 1):

11.Հավելված 4-ում 1.1-1.8 տողեր չկան: 

12.Կատարվել է փոփոխություն:

13.Կատարվել է փոփոխություն:

	7
	ՀՀ էներգետիկայի և բնական պաշարների նախարարություն


	Նախագծի վերաբերյալ դիտողություններ և առաջարկություններ չկան:


	Ընդունվել է է  գիտություն:
	

	8
	ՀՀ մշակույթի նախարարություն


	«Եվրասիական միու​թյան մաք​սա​յին տարածքով փոխադրման համար արգելված և սահմանափակումների ենթա​կա ապրանքների ցանկերը հաստատելու, լիազոր մարմիններ սահմանելու և ապ​րանք​ների արտահանման և (կամ) ներմուծման լիցենզիաների ու թույլտվությունների տրա​մա​դրման շրջանակային կարգը հաստատելու մասին» Հայաստանի Հանրապետու​թյան կառավարության որոշման նա​խագծի առնչությամբ հայտնում ենք, որ այն վերա​բերում է երրորդ երկրների հետ արտաքին առևտրային գործու​նեության ընթացքում կիրառվող ոչ սակագնային իրավա​հարա​բերություններին, ուստի հստակեցման կարիք ունի Հայաս​տանի Հանրապետության քաղաքա​ցիների անձնական սեփա​կանությունը հա​մար​​վող մշակութային արժեքների արտա​հանման խնդիրը, քանի որ այն երրորդ երկրների հետ առևտրային գործունեություն չէ:
	Չի ընդունվել:
	Մշակութային արժեքների արտա​հանման գործընթացները նույնպես կարգավորվում են ԵՏՀ Կոլեգիայի 16.08.2012թ. N134 որոշմամբ սահմանված կարգով: 

	ՀՀ տրանսպորտի և կապի նախարարություն


	Նախագծի վերաբերյալ դիտողություններ և առաջարկություններ չկան:


	Ընդունվել է ի գիտություն:

	ՀՀ ազգային անվտանգության ծառայություն

(03.12.2014թ.  N11/999)


	1. Որոշման նախագծի 3-րդ կետում և 3-րդ հավելվածի վերնագրում «դեպքում» բառից հետո ավելացնել «արգելված կամ» բառերը:

2. 2-րդ և 3-րդ հավելվածների 2.19 կետերում «Գաղտնագրման (ծածկագրման)» բառերը փոխարինել «ծածկագրային (կրիպտոգրաֆիկական)» բառերով:

3. 3-րդ հավելվածի աղյուսակի 3-րդ սյունակում համակարգող բառից հետո ավելացնել «և (կամ) լիցենզիա տրամադրող» բառերը, 

4. 3-րդ հավելվածի 2.19 կետում «ՀՀ տրանսպորտի և կապի նախարարություն» բառերը փոխարինել «ՀՀ ազգային անվտանգության ծառայություն» բառերովմ որ Եվրասիական անդամ պետություններում ծածկագրային (կրիպտոգրաֆիկական) միջոցների արտահանման և ներմուծման գործունեության լիցենզավորումն իրականացվում է այդ երկրների մարմինների կողմից:

5. 4-րդ հավելվածի 3-րդ կետում «կրկնագիր» բառը փոխարինել «կրկնօրինակ» բաեով:

6. 4-րդ հավելվածի 18-րդ կետի 4-րդ ենթակետում «դադարեցումը կամ կասեցումը» բառերը փոխարինել «դադարեցման կամ կասեցման դեպքում» բառերով:

7. 4-րդ հավելվածի 19-րդ 2-րդ պարբերության նախխադասությունը շարադրել հետևյալ խմբագրությամբ.

«Ընդ որում, լիցենզիայի գործողության կասեցումը հիմք չէ այն կասեցման ժամկետին համապատասխան ժամկետով երկարաձգելու համար»:
	1. Ընդունվել է:
2. Ընդունվել է:

3. Ընդունվել է ի գիտություն

4.Ընդունվել է:

5.Ընդունվել է:

6.Ընդունվել է:

7.Ընդունվել է:
	1. Կատարվել է համապատասխան փոփոխություն

2. Կատարվել է համապատասխան փոփոխություն

3.Ցանկի վերնագրում արտացոլված է լիազոր մարմնի լիցենզիաների տրամադրման իրավասությունը: 

4. Կատարվել է համապատասխան փոփոխություն

5.Կատարվել է համապատասխան փոփոխություն

6.Կատարվել է համապատասխան փոփոխություն

7.Կատարվել է համապատասխան փոփոխություն

	ՀՀ ոստիկանություն

(02.12.2014թ.  N24/2974)


	Նախագծի վերաբերյալ դիտողություններ և առաջարկություններ չկան:


	Ընդունվել է ի գիտություն:
	


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԷԿՈՆՈՄԻԿԱՅԻ ՆԱԽԱՐԱՐ                                                   ԿԱՐԵՆ ՃՇՄԱՐԻՏՅԱՆ












Կատարող` Արդյունաբերության քաղաքականության վարչություն
 Սամվել Պարանյան 597-146

